
Li enpòtan pou konsilte avèk yon avoka san pèdi tan. 
Yon lokatè ka chwazi, men li pa gen obligasyon pou 
demenaje anvan dat ekspirasyon ki nan avi pou li kite 

kay la. 

Se sèl tribinal ki kapab bay lòd pou yon lokatè 
kite kay li. 

ENPÒTAN: Por favor traduzca este document; ENPOTAN!! Tanpri tradui 

dokiman sa a; IMPORTANTE!! Por favor traduzo este documento; मह पूर्!!	
कृ	पया	यो	कागजात	अनुवाद	गनुहोस	

	

BIWO SOMERVILLE POU 

ESTABILITEESTABILITE LOJMAN 
(SOMERVILLE OFFICE OF HOUSING) 

DWA LOKATÈ YO AK RESPONSABLITE MÈT KAY YO NAN YON 

KA DEGÈPISMAN 
(Obligatwa dapre Lwa konsènan Notifikasyon pou Estabilite Lojman. Òdonans 2019‐19, AtikXI7‐283) 

 

 

 
 

Ki kote yon lokatè kapab jwenn èd avèk pwosesis 
degèpisman an? 

 

 Gade lis ki tache a pou jwenn ajans ki ka bay èd avèk afè degèpisman ak afè 

asosye yo.

 Biwo pou Estabilite Lojman kapab bay lokatè yo referans pou yo wè yon 

avoka oswa pou yo jwenn lòt resous enpòtan pou afè degèpisman. Rele 

nimewo 617‐625‐6600‐0646, estansyon 2581. Nou pale lang Anglè, Panyòl, 

Pòtigè ak Kreyòl Ayisyen epitou n ap anboche yon entèprèt pou lòt lang yo. 

Gen kèk limit revni ak lòt kondisyon pou kalifye ki aplike pou yon lokatè kapab 

jwenn reprezantasyon legal.

Avi pou Kite Kay 

 Ale sou sitwèb www.masslegalhelp.org pou jwenn plis enfòmasyon konsènan 

pwosesis degèpisman epitou pou jwenn Repons ak lòt fòm lokatè a ap 

bezwen ranpli.

 Si ou pa kapab jwenn konsèy legal, ale sou sitwèb www.gbls.org/MADE pou 

jwenn èd pou ranp[li fòm ki nesesè yo pou bay nan tribinal.

 Pou jwenn èd pèsonèl pou ranpli fòm yo ale nan Sant Sèvis Tribinal la ki nan 

adrès Brooke Courthouse, 24 New Chardon Street, Boston toupre North 

Station (ant 8:30 ak4:30 lendi‐ vandredi). Pa gen gid pou kalifye dapre revni 

oswa lòt gid pou kalifye men avoka Sant lan pa bay reprezantasyon legal.

 Kisa etap yo ye nan yon pwosesis degèpisman epi 

kisa yon lokatè bezwen fè pou li prepare? 
 

 Mèt kay la ap bay lokatè a yon Avi pou Kite kay la (nan pifò ka yo)

 Kantite jou ki endike nan avi a p ap menm selon kalite lokasyon an. Nan 

pifò ka yo, se pral 7 jou, 14jou oswa 30 jou oswa yon avi sou peryòd 

lokasyon. 

 Si yon lokatè resevwa yon Avi pou kite kay la nan 14 jou poutèt li pa peye 

lwaye, lokatè a gen dwa pou peye jiska kantite lajan li dwe a anvan sèten 

dat limit epi pou evite yon degèpisman: 

o Yon lokatè‐a‐volonte (san kontra lwaye) gen yon chans nan yon 

peryòd 12 mwa pou peye tout kantite lajan lwaye answit sa li dwe 

anvan dis jou apre li resevwa Avi a pou Kite kay la. 

o Yon lokatè ki anba kontra lwaye gen yon tan pi long (jouk nan Dat 

Repons la) pou peye jiska tout kantite lajan lwaye li dwe plis enterè 

ak frè tribinal (anjeneral $195‐$260). 

 Imedyatman kontakte ajans yo ki nan lis la pou jwenn èd avèk 

aryere nan peman lwaye. 

 

 Mèt kay la ap bay lokatè a yon Plent ki rezime pwosesis la.

 Yon ajan lapolis/cherif ap remèt Papye pou Prezante nan tribinal la ak 

Plent lan men‐nan‐men ba lokatè a OSWA l ap kite papye a ak plent lan 

nan apatman lokatè a oswa l ap voye li nan kourye premye klas ba 

Plent nan Tribinal 

Pou jwen plis enfòmasyon sou fòm sa yo, ale sou sitwèb www.masslegalhelp.org 
oswa www.gbls.org/MADE . Yon lokatè ta dwe jwenn èd legal byen 
anvan Dat Repons lan si sa posib 

Dwa pou Transfere 

lokatè a. 

 Papye pou prezante nan tribinal la ap Plent lan ap endike dat pou 

lokatè a prezante nan tribinal la, dat pou li bay repons ak adrès tribinal 

(Tribinal Distri Somerville oswa Tribinal Eastern Housing). FÈ 

ATANSYON NAN DAT SA YO. 

 Lokatè a ap gen yon avi sou omwen 2.5 semèn apre dat pou li prezante nan tribinal la. Dat 

la  se  jou  jedi  a  9:00  AM  egzat  (pou  Tribinal  Distri  Somerville)  ak  jou 

vandredi a 9:00AM egzat (pou Tribinal Easter Housing). 

 Lokatè a gen dwa pou depoze yon Repons ak lòt dokiman anvan dat 

limit lan (“Dat Repons lan”) nan Plent lan

 Lokatè a ka depoze yon Repons nan tribinal la oswa li ka bay mèt kay la 
repons lan (oswa 

avoka mèt kay la) anvan dat Repons ki endike nan Plent lan.  

 Repons lan ap eksplike nenpòt pledwari oswa kont‐reklamasyon lokatè a 

genyen pou reklamasyon mèt kay la pou posesyon, nenpòt lajan lwaye li 

dwe, ak nenpòt vyolasyon Kontra lwaye a. Kont‐reklamasyon yo se 

reklamasyon lokatè a genyen kont mèt kay la tankou move sitiyasyon 

oswa move jesyon yon depo garanti. 

 Anvan menm dat limit lan lokatè a gen dwa pou depoze ak prezante 

demann pou dekouvèt (demann enfòmasyon nan men mèt kay la 

konsènan ka a) ak yon demann pou pwosè avèk jiri. 

 

 

 

 Lokatè a gen dwa pou TRANSFERE nan Tribinal Eastern Housing pwosè ki 

depoze nan Tribinal Distri Somerville.

 Lokatè yo ta dwe pale avèk yon avoka konsènan si pou yo transfere 

oswa p[ou yo pa transfere pwosè degèpisman yo. Pou jwenn enfòmasyon sou 

fason pou transfere yon pwosè, ale sou sitwèbwww.masslegalhelp.org. 

 
 

Nan jou pwosè a ak desizyon tribinal la 

Dwa pou Konteste 

Avi pou Prelèvman/degèpisman fizik 

 Toulède moun ki konsène yo dwe prezante nan tribinal la nan dat tribinal la

 Si lokatè a pa prezante alè nan dat ki pwograme pou li ale nan tribinal la,  

 Tribinal la ap pwononse yon “jijman‐pa‐kontimas” kont lokatè  epi l ap 

pèdi otomatikman , yo ka retire li nan apatman an nan apeprè 12‐14 jou. 

Lokatè a ka depoze yon Mosyon pou Retire Jijman‐pa Kontimas la, epi li 

ta dwe imedyatman konsilte avèk yon avoka konsènan pwosesis sa a.  

 Si toulède moun ki konsène yo prezante nan tribinal la, medyasyon ka 

disponib  (ak  nan  Tribinal  Lojman,  gen  yon  Avoka  pou  Jounen  an  tou 

pou bay èd limite pou lokatè yo ak mèt kay yo san avoka pa yo). 

 Avèk èd yon medyatè oswa Avoka pou Jounen an, oswa avoka pa yo, 

moun ki konsène yo ka siyen ak depoze yon akò nan tribinal la pou 

rezoud pwosè a. Lokatè a ta dwe fè anpil atansyon pou li konprann ak 

kapab swiv akò a paske l ap prèske enposib pou defèt akò a. 

 Sinon, pral gen yon pwosè epi yon jij (oswa yon jiri) ap pran desizyon 

sou reklamasyon mèt kay la (pou posesyon ak nenpòt peman lwaye) ak 

pledwari lokatè a (epi, si li fè konnen kont‐reklamasyon yo). 

 Jij la/jiri a ap pran yon desizyon sou kimoun k ap gen posesyon apatman 

an ak nenpòt kantite lajan lokatè a dwe apre pwosè san paspouki a, nan 

yon Akò oswa Tribinal la ap pran yon desizyon otomatik sui nenpòt moun 

ki konsène pa prezante nan tribinal la.
 

 Si mèt kay la genyen dwa pou “posesyon” apatman an, lè sa a lokatè a gen dis 

jou pou depoze yon kontestasyon (si te gen yon pwosè) oswa lòt mosyon.
 

 Si mèt kay la genyen dwa pou “posesyon” apatman an epi si pa gen 

kontestasyon Tribinal la ap bay yon lòd pou egzekisyon, ki se dokiman legal k 

ap pèmèt ajan lapolis la/cherif la degèpi lokatè a.

 Ajan  lapolis  la/cherif  la dwe bay  lokatè  yon preyavi  alekri  sou 48 èdtan apre 

dat ak  lè y ap mete afè ou yo nan yon depo si ou pa  t  retire yo poukont ou 

anvan. 

